			ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը.
[bookmark: _Hlk142498163]Ներկայացվող նախագծի ընդունումը պայմանավորված է Հայաստանի Հանրապետության էկոնոմիկայի նախարարության (այսուհետ՝ Նախարարություն) ՀՀ 2024թ. պետական բյուջեով Նախարարության 1058 ծրագրի «31002 ՀՀ էկոնոմիկայի նախարարության շենքային պայմանների բարելավում» միջոցառման շրջանակներում նախատեսված՝ Մհեր Մկրտչյան 5 հասցեում գտնվող Նախարարության մասնաշենքերի վերակառուցման աշխատանքները՝ մասնակի վերանորոգմամբ փոխարինելու ձեռքբերման անհրաժեշտությամբ:
2. Կարգավորման հարաբերությունների ներկա վիճակը, առկա խնդիրները և առաջարկվող լուծումները. 
[bookmark: _Hlk173853797][bookmark: _GoBack]ՀՀ 2024թ. պետական բյուջեով նախատեսված էր «31002 ՀՀ էկոնոմիկայի նախարարության շենքային պայմանների բարելավում» միջոցառման շրջանակներում վերակառուցել Մհեր Մկրտչյան 5 հասցեում գտնվող Նախարարության Ա և Բ մասնաշենքերը։ Ներկայումս՝ Նախարարությունը, գնահատելով նախատեսված աշխատանքների ծավալների մեծությունը և կատարման ժամկետների սղությունը, կարևորելով աշխատակիցների աշխատանքային պայմանների բարելավման անհրաժեշտությունը, ինչպես նաև, հաշվի առնելով այն հանգամանքը, որ մասնաշենքերի աշխատասենյակները և միջանցքները վերջին անգամ վերանորոգվել են տասնյակ տարիներ առաջ և մեծ մասը գտնվում են անբարեկարգ և անմխիթար վիճակում, նպատակահարմար է գտնում «31002 ՀՀ էկոնոմիկայի նախարարության շենքային պայմանների բարելավում» միջոցառման շրջանակներում ՀՀ 2024թ. պետական բյուջեով նախատեսված գումարից 91,351.3 հազ. դրամը վերաբաշխման միջոցով օգտագործել վերոհիշյալ մասնաշենքերի մասնակի վերանորոգման համար ծավալաթերթը կցված է: Միաժամանակ հայտնում ենք, որ ՀՀԷՆ-ԲՄԱՇՁԲ-24/82 ծածկագրով արդեն իսկ հայտարարվել է մրցույթ:
 Կարգավորման առարկան. 
Մասնակի վերանորոգմամբ կապահովվի աշխատակիցների աշխատանքային բնականոն գործունեությունը, ինչպես նաև պատվիրակություններ, դեսպանատությունների ներկայացուցիչների, միջազգային կազմակերպությունների և գործընկերների պատշաճ ընդունելության կազմակերպումը:
Ընդհանուր առմամբ, նախատեսվում է 91,351.3 հազ. դրամ վերաբաշխման միջոցով օգտագործել Նախարարության Ա և Բ մասնաշենքերի մասնակի վերանորոգման համար, որը նախատեսվում է վերաբաշխել 1058 «31002 ՀՀ էկոնոմիկայի նախարարության շենքային պայմանների բարելավում» միջոցառումից, իսկ մնացած 66,342.7 հազար դրամն առաջարկվում է ուղղել պահուստային ֆոնդ:
Միաժամանակ տեղեկացվում է, որ նվազեցվող միջոցառումների գծով ֆինանսական միջոցները տարվա ընթացքում վերականգնելու անհրաժեշտությունը բացակայում է։
3. Նախագծի մշակման գործընթացում ներգրավված ինստիտուտները և անձինք. 
	Նախագիծը մշակվել է Նախարարության կողմից: 
4. Ակնկալվող արդյունքները.
	Նախագծի ընդունմամբ ակնկալվում է լուծել Նախարարության աշխատակիցների անհրաժեշտ աշխատանքային պայմանների բարելավման խնդիրները։ 
5. Կապը ռազմավարական փաստաթղթերի հետ.
Հայաստանի Հանրապետության կառավարության որոշման նախագծի ընդունումը կապված չէ ռազմավարական փաստաթղթերի հետ:
6. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին որոշման նախագծի ընդունմամբ Հայաստանի Հանրապետության պետական բյուջեում եկամուտների ավելացում կամ նվազեցում չի առաջանա։
